भारत सरकार
उपभोक्‍ता मामले, खाद्य और सार्वजनिक                                  राज्‍य सभा     
वितरण मंत्रालय (उपभोक्‍ता मामले विभाग)                अतारांकित प्रश्‍न संख्‍या 213.

जिसका उत्‍तर शुक्रवार 06 दिसम्‍बर, 2013 को दिया जाएगा
दलहनों का उत्‍पादन
213. श्री एन.के.सिंह:

     डा. जनार्दन वाघमरे:
   क्‍या उपभोक्‍ता मामले, खाद्य और सार्वजनिक वितरण मंत्री यह बताने की कृपा करेंगे कि:

(क): क्‍या देश में दलहनों के उत्‍पादन में हुई वृद्धि के मद्देनजर आगामी वर्ष के दौरान दलहनों का आयात घटने की संभावना है;
(ख): यदि हां, तो आगामी वर्ष के लिए अनुमानों के साथ-साथ पिछले तीन वर्षों में प्रत्‍येक वर्ष तथा वर्तमान वर्ष के दौरान दलहनों के उत्‍पादन मांग और आयात सहित तत्‍संबंधी ब्‍यौरा क्‍या है;
(ग): आगामी वर्ष के दौरान कीमतों पर बढ़े हुए उत्‍पादन/मांग का क्‍या प्रभाव होने की संभावना है; और
(घ): दलहनों के सुरक्षित भंडारण हेतु कौन से कदम उठाए गए हैं? 
उत्‍तर

उपभोक्‍ता मामले, खाद्य और सार्वजनिक वितरण राज्‍य मंत्री (स्‍वतंत्र प्रभार)
(प्रो0 के0 वी0 थॉमस)
(क): कृषि एवं सहकारिता विभाग (डी0ए0सी0) द्वारा जारी खाद्यान्‍न उत्‍पादन के प्रथम अग्रिम अनुमानों के अनुसार वर्ष 2013-14 के लिए दालों का लक्षित उत्‍पादन 19 मिलियन टन है तथा खरीफ दालों के प्रथम अग्रिम अनुमानों के अनुसार 6.01 मिलियन टन है। कृषि मंत्रालय के खाद्यान्‍न संबंधी 12वीं योजना कार्य दल द्वारा प्रक्षेपित किए गए अनुमानों के अनुसार दालों की मांग लगभग 21.77 मिलियन टन है जो घरेलू उपलब्‍धता में कमी और आयात की आवश्‍यकता को दर्शाती है। 
(ख): अपेक्षित जानकारी अनुलग्‍नक पर दी गई है। 
(ग): दालों के घरेलू मूल्‍यों में परिवर्तनों के लिए मुख्‍य रूप से मांग और आपूर्ति में अंतर, दालों के अंतर्राष्‍ट्रीय मूल्‍यों में परिवर्तन तथा उपभोग के तरीकों में परिवर्तन, जिम्‍मेदार हैं। 
(घ): चूंकि दालों का उपभोग घरेलू उत्‍पादन की तुलना में अधिक है इसलिए दालों के भंडारण की कोई आवश्‍यकता नहीं है। 
अनुलग्‍नक 
‘दलहनों का उत्‍पादन’ के संबंध में राज्‍य सभा के दिनांक 06/12/2013 के अतारांकित प्रश्‍न संख्‍या 213 के भाग (क एवं ख) में उल्लिखित विवरण :
दालों के उत्‍पादन, मांग तथा आयात का विवरण
	दालों का उत्‍पादन, मांग तथा आयात (2009-10 से 2013-14) (मिलियन टन में)

	वर्ष 
	उत्‍पादन
	आयात 
	दालों की मांग @

	2009-10
	14.66
	3.51
	18.29

	2010-11
	18.24
	2.70
	19.08

	2011-12
	17.09
	3.36
	19.91

	2012-13
	18.45**
	3.84
	20.90

	2013-14
	19.00&
	1.14^ (सितम्‍बर 2013 तक)
	21.77

	नोट-** चौथे अग्रिम अनुमान 2012-13; तथा पहला अग्रिम (लक्ष्‍य); ^ अप्रैल 2013 से सितम्‍बर 2013 के लिए आंकड़े अनंतिम हैं; @ 11वीं योजना (2007-2012) तथा 12वीं योजना (2012-17) के लिए योजना आयोग के कार्य समूह से प्राप्‍त मांग अनुमान। 
(स्रोत: डी0ए0सी0, डी0जी0सी0आई0एस0)

